
Pou Piblikasyon Imedyat: 13 novanm 2012 

GOUVÈNÈ CUOMO ANONSE REGENERON PHARMACEUTICALS PRAL AGRANDI NAN CAPITAL REGION 
 

Pi gwo agrandisman nan endistri byoteknik Eta New York ane sa a pral kreye 300 nouvo djòb.  

 
Jodi a, Gouvènè Andrew M. Cuomo te anonse Regeneron Pharmaceuticals, Inc. pral envesti prèske $70 
milyon dola pou agrandi sant pwodiksyon li nan Konte Rensselaer, epitou pou kreye 300 djòb nan 
domèn byoteknik ki peye byen nan Capital Region. Regeneron se pi gwo konpayi byo-famasetik ki nan 
Eta New York, epi 300 nouvo djòb yo pral bay nan domèn byoteknik nan adrès li nan East Greenbush se 
pi gwo kwasans pou endistri a nan Eta New York ane sa a. 
 
Gouvènè Cuomo di konsa, “Agrandisman sant dènye modèl sa a pral avanse repitasyon New York kòm 
yon premye eta nan endistri byoteknik nan monn lan. Adisyon 300 nouvo anplwaye ki gen anpil 
kalifikasyon epi k ap byen touche pral pèmèt gen yon gwo sipò pou ekonomi Capital Region. Nou dwe 
kontinye sipòte resous rejyonal nou yo ak patenarya fò nou pou envesti ak devlope yon ekonomi 21yèm 
syèk k ap fè New York vin pi konpetitif sou plan nasyonal ak entènasyonal.” 
 
Pwojè a gen ladan konstwiksyon de (2) bilding nan zòn East Greenbush Regeneron—yon nouvo bilding 
sou yon sipèfisi 65.000 pye kare nan 81 Columbia Turnpike k ap ajoute kapasite manifakti pou pwodui 
Regeneron pou esè klinik ak posib lavant komèsyal, ak yon agrandisman enstalasyon konpayi an nan 
One CSC Way. Nouvo pwojè a enpoze yon peryòd kwasans rapid pou Regeneron nan East Greenbush, 
kote li anplwaye pou kounye a apeprè 540 moun. 
 
Leonard S. Schleifer, M.D., Ph.D., Prezidan ak Direktè Jeneral Regeneron, di konsa, “New York se te kay 
nou depi lè nou te kòmanse konpayi an nan ane 1988. New York se yon gwo kote pou konpayi byo-
teknoloji fè biznis gras ak anpil enstitisyon rechèch byo-medikal espesyal eta a, mendèv li ki gen anpil 
kalifikasyon, ak gwoup konpayi byoteknik li yo k ap devlope. Eta New York sipòte nou nan plizyè pwen 
nan kwasans nou, epi nou gen rekonesans pou Empire State Development pou nouvo asistans finansye 
sa a, ki pral ede fè li posib pou lòt agrandisman nou nan Capital Region.” 
 
Empire State Development (ESD) pral ede konpayi an avèk $6,7 milyon dola nan kredi fiskal Pwogram 
Excelsior Jobs.  

Prezidan, Direktè Jeneral ak Manm Komisyon Empire State Development, Kenneth Adams, di konsa, 
“Anba kalite dirijan Gouvènè Cuomo, Eta New York vin yon sant pou inovasyon byoteknik ak kreyasyon 
djòb. Agrandisman sa a se yon gwo etap nan avansman endistri byo-teknolojik pou Capital Region ak Eta 
New York. Kontinyasyon kwasans Regeneron, pi gwo konpayi byo-famasetik nan Eta a, enpòtan pou 
pwosperite ekonomik Capital Region. Nou di Regeneron mèsi pou angajman li nan Pati Nò New York ak 
tout patnè nou yo ki nan gouvènman lokal la —Konte Rensselaer ak Vilaj East Greenbush—ki te ede fè 
pwojè agrandisman an vin yon reyalite.” 
 
Anplis bourad lajan ESD bay la, Rensselaer County Industrial Development Agency (RCIDA) ofri 
Regeneron yon akò PILÒT. Konte Rensselaer ak Vilaj East Greenbush te travay ansanm tou pou satisfè 
bezwen konpayi an konsènan koneksyon li nan sistèm tretman dlo ize. Pwojè agrandisman an ap tann 
apwobasyon Lejislati Konte Rensselaer ak Konsèy Minisipal Vilaj East Greenbush, yo prevwa k ap fèt 
semèn sa a. 
 
Egzekitif Konte Rensselaer, Kathy Jimino, di konsa, “Mwen bat bravo pou desizyon Regeneron pou 
agrandi sant yo isit la nan Konte Rensselaer pou kreye menm plis djòb nan zòn nan epi pou sipòte 
angajman solid yo pran deja pou ekonomi lokal nou. Pandan n ap fè konpetisyon nan yon mache global 
pou konpayi k ap chèche yon kote pou mete biznis yo, mwen gen konfyans siksè nou ap kontinye ofi-
amezi plis sosyete rekonèt anpil avantaj Konte Rensselaer ak rejyon sa a ak eta a gen pou ofri.” 
 
Prezidan Lejislati Konte Rensselaer, Martin Reid, di konsa, “Lejislati Konte Rensselaer kontan anpil 
poutèt Regeneron, yon konpayi ki gen repitasyon entènasyonal pou ekselans nan rechèch, chwazi pou 
grandi isit la nan Konte Rensselaer. Lejislati a te kontan pou ede bay sèvis dlo ize ki nesesè pou 
agrandisman Regeneron, epi pwogrè pwojè sa a se yon egzanp gouvènman k ap travay ansanm nan tèt 
ansanm nan diferan nivo pou kreye anpil djòb ak sipòte devlopman ekonomik nan Eta New York.” 
 
Pwokirè Vilaj East Greenbush, Joe Liccardi, di konsa, “Sou non Sipèvizè East Greenbush ak Konsèy 
Minisipal Vilaj la, nou ta renmen felisite Regeneron pou kokennchenn siksè yo nan vin yon premye biznis 
mondyal nan domèn famasetik. Nou kontan anpil paske yo chwazi East Greenbush pou agrandisman yo. 
Sa ap bay yon sipò ki trè nesesè nan ekonomi lokal nou an. Nou ta renmen di mèsi pou ajans eta a, ajans 
konte a, anplwaye vilaj nou an ak konsiltan ki te pase anpil tan nan travay ansanm yon fason pou nou te 
kapab kenbe Regeneron nan East Greenbush.” 
 
Senatè Roy McDonald di konsa, “Sa a se yon lòt siy ki montre Region Capital se yon premye nan konpayi 
inovatè nasyonal ak menm entènasyonal pou mete ak agrandi operasyon yo ak kreye nouvo djòb lakay 
nou. Travay di dirijan lokal ki pase nan eleksyon ki asosye ansanm avèk kalite dirijan reprezantan eta a 
kreye yon anviwònman ki favorab pou biznis k ap pèmèt kreyasyon anpil djòb pou moun zòn nan. Mwen 
vle felisite tout moun ki te patisipe nan fè sa rive.”  
 
Manm Asanble Eta New York, Ron Canestrari, di konsa, “Mèsi pou Regeneron pou konfyans yo kontinye 
fè nou ak envestisman yo fè nan Eta New York ak nan Capital Region, epitou mèsi pou Gouvènè Cuomo, 
poutèt yon lòt ekselan egzanp siksè nou kapab reyalize nan bon patenarya sektè piblik-prive.” 

Regeneron gen de (2) operasyon ki baze nan New York, ansanm avèk biwo santral ak laboratwa rechèch 
ki nan Tarrytown, Konte Westchester, ak operasyon apwovizyònman pwodui ki nan East Greenbush nan 
Konte Rensselaer. Konpayi an anplwaye kounye a prèske 2.000 moun ant de (2) adrès li yo, yon pi piti 
biwo ki nan New Jersey, ak yon fòs lavant sou teren.  
 
Regeneron se yon konpayi byo-famasetik entegre nèt ki dekouvri, envante, devlope, fè ak vann 
medikaman pou tretman pwoblèm medikal ki grav. Regeneron vann twa (3) pwodui nan Etazini, Piki 
EYLEA® (aflibercept), Piki ZALTRAP® (ziv-aflibercept) pou Enjeksyon nan Venn, ak Piki ARCALYST® 
(rilonacept) pou Itilizasyon Anba Po; ZALTRAP vann ansanm avèk Sanofi. Etid faz 3 ap fèt avèk EYLEA nan 
de (2) lòt endikasyon epi ansanm avèk pwodui kandida sarilumab ak REGN727. Regeneron gen pwogram 
ak devlopman rechèch aktif nan anpil domèn maladi, tankou oftalmoloji, anflamasyon, kansè ak ipè-
kolestwolemi. Gen lòt enfòmasyon ak dènye nouvèl ki disponib sou Entènèt nan sitwèb Regeneron nan 
http://www.regeneron.com. 

